
ՎԵՐԱԲԵՐՅԱԼ         
Առևտրատնտեսական ինտեգրման գործընթացի ժամանակ Հայաստանի Հանրապետության և ԱՊՀ մասնակից մյուս պետությունների միջև բեռնափոխադրումների ծավալները զգալիորեն աճել են: Այդ իմաստով առևտրատնտեսական հարաբերությունների շրջանակի ընդլայնումը ԱՊՀ մասնակից-պետությունների համար էլ ավելի օրակարգային է դարձնում մաքսային գործերում բազմակողմանի համագործակցության և փոխօգնության կարևորությունը: 
Համաձայնագիրը սահմանում է ՀՀ և ԱՊՀ մասնակից մյուս պետությունների մաքսային մարմինների միջև համագործակցության և փոխօգնության ձևաչափը, որը միտված է կողմերի պետությունների մաքսային սահմաններով ապրանքների փոխադրման հետ կապված հարաբերությունների կարգավորման կարգի կատարելագործման, մաքսային իրավախախտումների կանխարգելման և քննման, ինչպես նաև մաքսային գործի տարբեր ուղղություններով փորձի փոխանակմանը:
Վերոհիշյալ համաձայնագրի դրույթներին համաձայն յուրաքանչյուր Պայմանավորվող կողմ պարբերաբար կազմակերպում և իրականացնում է տեղեկությունների փոխանակում՝ օգտագործելով այն Կողմերի պետությունների սահմաններով տեղափոխվող ապրանքների և բեռների մաքսային հսկողության անմիջական իրականացման ժամանակ: Համաձայնագրի ստորագրումը էլ ավելի կնպաստի ԱՊՀ մասնակից-պետությունների մաքսային ծառայությունների միջև մաքսային գործերում համագործակցության, փոխօգնության, տարբեր խնդիրների համատեղ քննարկման և կարգավորման գործընթացին:
          Ելնելով վերոհիշյալից՝ Հայաստանի Հանրապետության Կառավարությանն առընթեր պետական եկամուտների կոմիտեն նպատակահարմար է գտնում վերոհիշյալ համաձայնագրի կնքումը:
ՀՀ ԿԱ պետական եկամուտների կոմիտե
